
[An tiontú oifigiúil]

ACHT DO DHÉANAMH SOCRÚ GO nULLMHÓIDH COIMISIÚN 
CRAOLACHÁIN NA hÉIREANN SCÉIM NÓ SCÉIMEANNA 
CHUN DEONTAIS A MHAOINIÚ D’FHONN TACÚ LE CLÁIR 
AGUS TIONSCADAIL TEILIFÍSE AGUS RAIDIÓ ÁIRITHE AS 
MÉID 5 FAOIN gCÉAD DE GHLANFHÁLTAIS I LEITH TÁILLÍ 
CEADÚNAIS TEILIFÍSE, DO LEAGAN AMACH CUSPÓIRÍ 
SCÉIME AGUS DO DHÉANAMH SOCRÚ I dTAOBH NITHE 
GAOLMHARA.	 [23 Nollaig, 2003]

ACHTAÍTEAR AG AN OIREACHTAS MAR A LEANAS:

1.—(1)	 San Acht seo—

ciallaíonn “Acht 1926” an tAcht Radio-Thelegrafaíochta, 1926;

ciallaíonn “Acht 1988” an tAcht Raidió agus Teilifíse, 1988;

ciallaíonn “Acht 2001” an tAcht Craolacháin, 2001;

ciallaíonn “Coimisiún” Coimisiún Craolacháin na hÉireann;

ciallaíonn “seirbhís teilifíse in aisce” seirbhís chraolacháin teilifíse nach 
ngearrann an duine atá ag cur na seirbhíse ar fáil aon mhuirear as an 
gcéanna a ghlacadh, agus a bhfuil glacadh uirthi ar fáil do 90 faoin gcéad 
ar a laghad de dhaonra an Stáit;

ciallaíonn “Aire” an tAire Cumarsáide, Mara agus Acmhainní Nádúrtha;

tá le “córas MMD” an bhrí a thugtar dó in alt 2 d’Acht 2001;

ciallaíonn “bunábhar clár” bunábhar closamhairc nó clos-bhunábhar, lena 
n-áirítear bunábhar fógraíochta agus bunábhar den tsamhail sin, a craoladh 
go hiomlán nó go páirteach nó ar taifeadadh é lena chraoladh, agus folaíonn 
sé íomhánna socra agus grianghraif arna dtáirgeadh as bunábhar den sórt 
sin nó i gcomhthéacs an bunábhar sin a thaifeadadh;

ciallaíonn “scéim” scéim arna hullmhú faoi alt 2.

(2)	 San Acht seo—

Léiriú.

	 (a)	aon tagairt d’alt, is tagairt í d’alt den Acht seo, mura gcuirtear in 
iúl gur tagairt d’achtachán éigin eile atá beartaithe,

	 (b)	aon tagairt d’fho-alt nó do mhír, is tagairt í d’fho-alt nó do mhír 
den fhoráil ina bhfuil an tagairt, mura gcuirtear in iúl gur tagairt 
d’fhoráil éigin eile atá beartaithe, agus

	 (c)	aon tagairt d’aon achtachán, forléireofar í mar thagairt don 
achtachán sin arna leasú, arna oiriúnú nó arna leathnú le haon 
achtachán, nó faoi aon achtachán, dá éis sin, lena n-áirítear an 
tAcht seo.

2.—(1)	 Déanfaidh an Coimisiún scéim nó roinnt scéimeanna a ullmhú 
agus a chur faoi bhráid an Aire lena ceadú nó lena gceadú aige nó aici, is 
scéim nó scéimeanna chun cistí a dheonú d’fhonn tacú leis na nithe seo a 
leanas go léir nó le haon ní acu—

	 (a)	cláir nua theilifíse nó raidió faoi chultúr, oidhreacht agus taithí na 
hÉireann, lena n-áirítear—

	 (i)	an stair (lena n-áirítear an stair a bhaineann le limistéir nó 
grúpaí áirithe nó le gnéithe áirithe taithí, gníomhaíochta 
nó tionchair),

	 (ii)	foirgnimh stairiúla,

	 (iii)	an timpeallacht nádúrtha,

	 (iv)	an daon-oidhreacht, oidhreacht na tuaithe agus an 
oidhreacht dhúchasach,

	 (v)	na healaíona traidisiúnta agus comhaimseartha,

	 (vi)	an Ghaeilge, agus

	 (vii)	taithí na hÉireann i gcomhthéacsanna Eorpacha agus 
idirnáisiúnta,

	 (b)	cláir nua theilifíse nó raidió chun litearthacht aosach a fheabhsú,

	 (c)	cláir Ghaeilge faoi mhíreanna (a) agus (b), agus

	 (d)	cartlannú bunábhair clár a tháirgtear sa Stát a fhorbairt.

(2)	 Maidir le scéim—

	 (a)	ní fhéadfar ach cláir theilifíse a mhaoiniú faoi fho-alt (1) léi, ar 
cláir iad a chraoltar—

	 (i)	ar sheirbhís teilifíse in aisce a sholáthraíonn tuairisciú gar-
uilechoiteann sa Stát, nó

	 (ii)	ar chóras cábla nó MMD mar chuid de chonradh lánais 
pobail faoi alt 39 d’Acht 2001,

			  agus, seachas i gcás clár do leanaí nó clár oideachais, a chraoltar 
le linn buaic-amanna féachana,

An scéim um maoiniú 
craolacháin.

 A.1

	 (b)	ní fhéadfar ach cláir raidió faoi fho-alt (1) a mhaoiniú léi, ar cláir 
iad a iompraítear ar sheirbhísí craolacháin (de réir bhrí alt 2 
d’Acht 1988) arna gceadúnú ag an gCoimisiún nó arna n-oibriú 
ag Radio Telefís Éireann agus, seachas i gcás clár do leanaí nó 
clár oideachais, a chraoltar le linn buaic-amanna éisteachta,

	 (c)	féadfar maoiniú a chur ar fáil léi do thionscadail a bhaineann le 
nithe amhail taighde, measúnachtaí riachtanas, anailísí, staidéir 
féidearthachta agus treoirthionscadail i ndáil le fo-alt (1)(d), 
lena n-áirítear cibé tionscadail a ghabhfaidh an tAire de láimh 
nó a ghabhfar de láimh thar a cheann nó thar a ceann, agus

	 (d)	ní fhéadfar maoiniú a chur ar fáil léi do chláir a tháirgtear go 
príomha le haghaidh nuachta nó cúrsaí reatha.

(3)	 Féadfar a fhoráil le scéim—

	 (a)	go ndéanfaidh daoine iarratais ar mhaoiniú faoi scéim,

	 (b)	maidir le téarmaí agus coinníollacha ginearálta maoinithe, nó

	 (c)	go mbeidh maoiniú i mbliain áirithe dírithe—

	 (i)	ar aicmí áirithe clár teilifíse nó raidió dá dtagraítear i  
bhfo-alt (1) lena n-áirítear cláir de chineál sonraithe 
nó i dtaobh ábhair shonraithe nó cláir a chraoltar trí 
mheán áirithe (lena n-áirítear meáin de chineál áitiúil nó 
réigiúnach amhail teilifís nó raidió áitiúil nó pobail), ach 
gan a bheith teoranta do chláir den sórt sin, nó

	 (ii)	ar aicmí áirithe tionscadal dá dtagraítear i bhfo-alt (1)(d).

(4)	 Féadfaidh an Coimisiún cibé téarmaí nó coinníollacha áirithe is cuí 
leis sna himthosca a chur ag gabháil le haon mhaoiniú áirithe faoi scéim.

(5)	 Beidh aird ag an gCoimisiún, le linn dó scéim a ullmhú, ar an 
tuiscint agus an taitneamh a bhainfidh daoine, atá bodhar nó a bhfuil allaíre 
orthu, as cláir theilifíse faoin scéim.

(6)	 Féadfaidh an Coimisiún scéim a chuirfidh an Coimisiún faoi 
bhráid an Aire faoi fho-alt (1) a leasú nó a chúlghairm.

(7)	 Féadfaidh an tAire a threorú don Choimisiún—

	 (a)	scéim a bhaineann le haon ní i bhfo-alt (1) a ullmhú agus a chur 
faoina bhráid nó faoina bráid, nó

	 (b)	scéim a leasú nó a chúlghairm.

Déanfaidh an Coimisiún de réir treorú faoin alt seo.

(8)	 Cuirfidh an Coimisiún aon leasú nó cúlghairm ar scéim faoi fho-alt 
(6) nó (7) faoi bhráid an Aire lena cheadú nó lena ceadú aige nó aici.

(9)	 Má cheadaíonn an tAire scéim, déanfaidh an Coimisiún—

	 (a)	í a fhoilsiú (lena n-áirítear í a fhoilsiú ar mhodh leictreonach is 
féidir a léamh i bhfoirm inléite), agus

 A.2

	 (b)	í a chur i gcrích de réir a téarmaí.

	 (10) (a)	Déanfaidh an tAire scéim a leagan faoi bhráid gach Tí den 
Oireachtas a luaithe is féidir tar éis a déanta.

	 (b)	Féadfaidh ceachtar Teach den Oireachtas, le rún arna rith laistigh 
de 21 lá suí tar éis an lae a leagadh scéim faoina bhráid de réir 
mhír (a), scéim a neamhniú.

	 (c)	Tagann neamhniú na scéime in éifeacht láithreach ar an rún lena 
mbaineann a rith ach ní dhéanann an neamhniú difear d’aon ní 
a rinneadh faoi scéim roimh an rún a rith.

3.—(1)	 Is iad seo a leanas cuspóirí scéime i ndáil le cláir dá dtagraítear 
in alt 2(1)(a)—

	 (a)	cláir ardchaighdeáin a fhorbairt a bheidh bunaithe ar chultúr, 
oidhreacht agus taithí na hÉireann,

	 (b)	na cláir sin a fhorbairt as Gaeilge,

	 (c)	cur leis an bhfáil atá ag luchtanna féachana agus éisteachta sa 
Stát ar chláir dá dtagraítear i míreanna (a) agus (b),

	 (d)	éagsúlacht chultúr agus oidhreacht na hÉireann a léiriú,

	 (e)	taifeadadh a dhéanamh ar oidhreacht bhéil na hÉireann agus ar 
ghnéithe d’oidhreacht na hÉireann atá ag dul i léig, atá i mbaol 
nó nach ndearnadh taifeadadh orthu roimhe seo, agus

	 (f)	craolachán áitiúil agus pobail a fhorbairt.

(2)	 Is é cuspóir scéime i ndáil le cartlannú bunábhair clár a tháirgtear sa 
Stát a fhorbairt is scéim dá dtagraítear in alt 2(1)(d) cur chuige comhtháite 
a fhorbairt maidir le bunábhar clár a chartlannú lena n-áirítear próisis agus 
formáidí stórála oiriúnacha a fhorbairt agus páirtithe leasmhara d’fháil 
rochtain ar bhunábhar.

(3)	 Le linn scéim a ullmhú agus iarratais ar mhaoiniú a bhreithniú, 
beidh aird ag an gCoimisiún ar chuspóirí scéime.

4.—(1)	 San alt seo—

tá le “táillí ceadúnais chraolacháin” an bhrí a thugtar dó in alt 1(1) (arna 
leasú le fo-alt (4)) den Acht um Údarás Craolacháin, 1960;

ciallaíonn “glanfháltais” i ndáil le táillí ceadúnais chraolacháin a fháil, na 
fáltais iomlána lúide aon chaiteachais i leith na bhfáltas sin a ndeimhníonn 
an tAire gur thabhaigh sé nó sí iad sa bhliain sin i ndáil leis na táillí sin a 
bhailiú.

(2)	 Féadfaidh an tAire, le ceadú an Aire Airgeadais, méid a íoc leis an 
gCoimisiún as airgead a sholáthróidh an tOireachtas chun críoch deontas 
faoi scéim agus chun aon riarachán a dhéanamh ar scéim nó chun críoch 
caiteachas réasúnach a bhaineann le scéim, i leith gach bliana airgeadais, 
tar éis na bliana airgeadais dar chríoch an 31 Nollaig 2002, ar méid é atá 
comhionann le 5 faoin gcéad de ghlanfháltais sa bhliain sin i leith táillí 
ceadúnais chraolacháin.

Cuspóirí scéime.

Méideanna a bheidh 
le híoc ag an Aire le 
scéim.

 A.2

(3)	 Leasaítear alt 8(a) (arna leasú le halt 23(5) d’Acht 2001) den Acht 
um Údarás Craolacháin (Leasú), 1976 tríd an méid seo a leanas a chur 
isteach i ndiaidh fhomhír (i):

	 “(ia)	aon mhéid arna íoc faoi alt 4(2) den Acht Craolacháin 
(Maoiniú), 2003,”.

(4)	 Leasaítear alt 1(1) den Acht um Údarás Craolacháin, 1960 tríd 
an méid seo a leanas a chur in ionad an mhínithe ar “táille ceadúnais 
chraolacháin”:

“ciallaíonn ‘táille ceadúnais chraolacháin’ táille a íocadh ar cheadúnas 
a deonaíodh faoi alt 5 d’Acht 1926 i leith gléis teilifíse (de réir bhrí alt 
1 den Acht Raidio-Theileagrafaíochta, 1972);”.

5.—(1)	 Déanfaidh an Coimisiún oibriú, éifeachtacht agus tionchar 
scéime a athbhreithniú tráth nach déanaí ná 3 bliana ón tráth a thiocfaidh 
sí i ngníomh, agus gach 3 bliana ina dhiaidh sin, nó cibé tráth eile a 
iarrfaidh an tAire, agus tabharfaidh sé tuarascáil i scríbhinn don Aire ar an 
athbhreithniú.

(2)	 Déanfaidh an tAire cóip de thuarascáil faoi fho-alt (1) a leagan 
faoi bhráid gach Tí den Oireachtas a luaithe is féidir tar éis an tuarascáil a 
thabhairt dó nó di.

(3)	 Déanfaidh an tAire tuarascáil a thabharfar dó nó di faoi fho-alt (1) 
a fhoilsiú (lena n-áirítear í a fhoilsiú trí mheán leictreonach is féidir a léamh 
i bhfoirm inléite).

6.—(1)	 Beidh cuntas speisialta ar aon scéim ar áireamh sna cuntais de 
chuid an Choimisiúin a choimeádtar faoi mhír 16 den Sceideal a ghabhann 
le hAcht 1988.

(2)	 Beidh sonraí aon scéime ar áireamh i dtuarascáil ón gCoimisiún 
faoi mhír 17 den Sceideal a ghabhann le hAcht 1988.

7.—(1)	 Féadfaidh an tAire, le toiliú an Aire Airgeadais, a threorú don 
Choimisiún, i gcás nach mbeidh ann ach scéim amháin, an scéim nó, i 
gcás go mbeidh níos mó ná scéim amháin ann, na scéimeanna go léir a 
fhoirceannadh agus aon airgead a bheidh fágtha i leith na scéime nó na 
scéimeanna a íoc leis an Aire. Déanfaidh an tAire aon airgead den sórt sin 
arna íoc leis nó léi a íoc le Radio Telefís Éireann.

(2)	 I gcás go dtreoróidh an tAire go ndéanfar an scéim nó na 
scéimeanna go léir, de réir mar a bheidh, a fhoirceannadh de réir fho-alt 
(1), déanfaidh sé nó sí, ar é nó í a bheith deimhin de go ndearnadh an scéim 
nó na scéimeanna a fhoirceannadh de réir an fho-ailt sin, an scéim nó na 
scéimeanna a dhíscaoileadh le hordú (dá ngairtear “ordú díscaoilte” san alt 
seo).

(3)	 Ar thosach feidhme ordaithe díscaoilte, ní fhéadfar aon scéim eile 
a dhéanamh faoi alt 2.

	 (4) (a)	Leagfar ordú díscaoilte faoi bhráid gach Tí den Oireachtas a 
luaithe is indéanta tar éis a dhéanta.

Athbhreithniú ar 
scéim.

Áireofar sonraí scéime 
i gcuntais agus i 
dtuarascálacha an 
Choimisiúin.

Scéim a fhoirceannadh 
agus a dhíscaoileadh.

 A.4

	 (b)	Féadfaidh ceachtar Teach den Oireachtas, le rún arna rith laistigh 
de 21 lá suí tar éis an lae a leagadh ordú faoina bhráid de réir 
mhír (a), an t-ordú a neamhniú.

	 (c)	Tagann neamhniú ordaithe díscaoilte in éifeacht láithreach ar an 
rún lena mbaineann a rith ach ní dhéanann an neamhniú difear 
d’aon ní a rinneadh faoin ordú roimh an rún a rith.

8.—Déanfar na caiteachais a thabhóidh an tAire ag riaradh an Achta seo 
a íoc, a mhéid a cheadóidh an tAire Airgeadais é, as airgead a sholáthróidh 
an tOireachtas.

9.—Féadfar an tAcht Craolacháin (Maoiniú), 2003 a ghairm den Acht 
seo.

Gearrtheideal.

Caiteachais.

 A.7

